
(1-50-1)
ઉદુ॒  ત્યં  જા॒તવે॑દસં  દે॒વં -વઁ॑હંતિ  કે॒તવઃ॑  ।
દૃ॒શે  વિશ્વા॑ય॒  સૂર્ય॑મ્  ॥  1

અપ॒  ત્યે  તા॒યવો॑  યથા॒  નક્ષ॑ત્રા  યંત્ય॒ક્તુભિઃ॑
।
સૂરા॑ય  વિ॒શ્વચ॑ક્ષસે  ॥  2

અદૃ॑શ્રમસ્ય  કે॒તવો॒  વિ  ર॒શ્મયો॒  જના॒ઙ્  અનુ॑  ।
ભ્રાજં॑તો  અ॒ગ્નયો॑  યથા  ॥  3

ત॒રણિ॑ર્વિ॒શ્વદ॑ર્ શતો  જ્યોતિ॒ષ્કૃદ॑સિ  સૂર્ય
।
વિશ્વ॒મા  ભા॑સિ  રોચ॒નમ્  ॥  4

પ્ર॒ત્યઙ્  દે॒વાનાં॒  વિશઃ॑  પ્ર॒ત્યઙ્ઙુદે॑ષિ॒
માનુ॑ષાન્  ।
પ્ર॒ત્યઙ્વિશ્વં॒  સ્વ॑ર્દૃ॒શે  ॥  5

યેના॑  પાવક॒  ચક્ષ॑સા  ભુર॒ણ્યંતં॒  જના॒ઁ  અનુ॑  ।
ત્વં -વઁ॑રુણ॒  પશ્ય॑સિ  ॥  6

વિ  દ્યામે॑ષિ॒  રજ॑સ્પૃ॒થ્વહા॒  મિમા॑નો
અ॒ક્તુભિઃ॑  ।
પશ્યં॒જન્મા॑નિ  સૂર્ય  ॥  7

સ॒પ્ત  ત્વા॑  હ॒રિતો॒  રથે॒  વહં॑તિ  દેવ  સૂર્ય  ।
શો॒ચિષ્કે॑શં -વિઁચક્ષણ  ॥  8

અયુ॑ક્ત  સ॒પ્ત  શું॒ધ્યુવઃ॒  સૂરો॒  રથ॑સ્ય
ન॒પ્ત્યઃ॑  ।
તાભિ॑ર્યાતિ॒  સ્વયુ॑ક્તિભિઃ  ॥  9

ઉદ્વ॒યં  તમ॑સ॒સ્પરિ॒  જ્યોતિ॒ષ્પશ્યં॑ત॒
ઉત્ત॑રમ્  ।
દે॒વં  દે॑વ॒ત્રા  સૂર્ય॒મગ॑ન્મ॒
જ્યોતિ॑રુત્ત॒મમ્  ॥  10



ઉ॒દ્યન્ન॒દ્ય  મિ॑ત્રમહ  આ॒રોહ॒ન્નુત્ત॑રાં॒
દિવ॑મ્  ।
હૃ॒દ્રો॒ગં  મમ॑  સૂર્ય  હરિ॒માણં॑  ચ  નાશય  ॥  11

શુકે॑ષુ  મે  હરિ॒માણં॑  રોપ॒ણાકા॑સુ  દધ્મસિ  ।
અથો॑  હારિદ્ર॒વેષુ॑  મે  હરિ॒માણં॒  નિ  દ॑ધ્મસિ  ॥  12

ઉદ॑ગાદ॒યમા॑દિ॒ત્યો  વિશ્વે॑ન॒  સહ॑સા  સ॒હ  ।
દ્વિ॒ષંતં॒  મહ્યં॑  રં॒ધય॒ન્મો  અ॒હં  દ્વિ॑ષ॒તે
ર॑ધમ્  ॥  13

(1-115-01)
ચિ॒ત્રં  દે॒વાના॒મુદ॑ગા॒દની॑કં॒
ચક્ષુ॑ર્મિ॒ત્રસ્ય॒  વરુ॑ણસ્યા॒ગ્નેઃ  ।
આપ્રા॒  દ્યાવા॑પૃથિ॒વી  અં॒તરિ॑ક્ષં॒  સૂર્ય॑
આ॒ત્મા  જગ॑તસ્ત॒સ્થુષ॑શ્ચ  ॥  14

સૂર્યો॑  દે॒વીમુ॒ષસં॒  રોચ॑માનાં॒  મર્યો॒  ન
યોષા॑મ॒ભ્યે॑તિ  પ॒શ્ચાત્  ।
યત્રા॒  નરો॑  દેવ॒યંતો॑  યુ॒ગાનિ॑  વિતન્વ॒તે
પ્રતિ॑  ભ॒દ્રાય॑  ભ॒દ્રમ્  ॥  15

ભ॒દ્રા  અશ્વા॑  હ॒રિતઃ॒  સૂર્ય॑સ્ય  ચિ॒ત્રા
એત॑ગ્વા  અનુ॒માદ્યા॑સઃ  ।
ન॒મ॒સ્યંતો॑  દિ॒વ  આ  પૃ॒ષ્ઠમ॑સ્થુઃ॒  પરિ॒
દ્યાવા॑પૃથિ॒વી  યં॑તિ  સ॒દ્યઃ  ॥  16

તત્સૂર્ય॑સ્ય  દેવ॒ત્વં  તન્મ॑હિ॒ત્વં  મ॒ધ્યા
કર્તો॒ર્વિત॑તં॒  સં  જ॑ભાર  ।
ય॒દેદયુ॑ક્ત  હ॒રિતઃ॑  સ॒ધસ્થા॒દાદ્રાત્રી॒
વાસ॑સ્તનુતે  સિ॒મસ્મૈ॑  ॥  17

તન્મિ॒ત્રસ્ય॒  વરુ॑ણસ્યાભિ॒ચક્ષે॒  સૂર્યો॑
રૂ॒પં  કૃ॑ણુતે॒  દ્યોરુ॒પસ્થે॑  ।
અ॒નં॒તમ॒ન્યદ્રુશ॑દસ્ય॒  પાજઃ॑
કૃ॒ષ્ણમ॒ન્યદ્ધ॒રિતઃ॒  સં  ભ॑રંતિ  ॥  18

અ॒દ્યા  દે॑વા॒  ઉદિ॑તા॒  સૂર્ય॑સ્ય॒  નિરંહ॑સઃ
પિપૃ॒તા  નિર॑વ॒દ્યાત્  ।
તન્નો॑  મિ॒ત્રો  વરુ॑ણો  મામહંતા॒મદિ॑તિઃ॒
સિંધુઃ॑  પૃથિ॒વી  ઉ॒ત  દ્યૌઃ  ॥  19



(1-164-46)
ઇંદ્રં॑  મિ॒ત્રં -વઁરુ॑ણમ॒ગ્નિમા॑હુ॒રથો॑
દિ॒વ્યઃ  સ  સુ॑પ॒ર્ણો  ગ॒રુત્મા॑ન્  ।
એકં॒  સદ્વિપ્રા॑  બહુ॒ધા  વ॑દંત્ય॒ગ્નિં -યઁ॒મં
મા॑ત॒રિશ્વા॑નમાહુઃ  ॥  20

કૃ॒ષ્ણં  નિ॒યાનં॒  હર॑યઃ  સુપ॒ર્ણા  અ॒પો  વસા॑ના॒
દિવ॒મુત્પ॑તંતિ  ।
ત  આવ॑વૃત્રં॒ત્સદ॑નાદૃ॒તસ્યાદિદ્ઘૃ॒તેન॑
પૃથિ॒વી  વ્યુ॑દ્યતે  ॥  21

(4-040-05)
હં॒સઃ  શુ॑ચિ॒ષદ્વસુ॑રંતરિક્ષ॒સદ્ધોતા॑
વેદિ॒ષદતિ॑થિર્દુરોણ॒સત્  ।
નૃ॒ષદ્વ॑ર॒સદૃ॑ત॒સદ્વ્યો॑મ॒સદ॒બ્જા  ગો॒જા
ઋ॑ત॒જા  અ॑દ્રિ॒જા  ઋ॒તમ્  ॥  22

(5-040-05)
યત્ત્વા॑  સૂર્ય॒
સ્વ॑ર્ભાનુ॒સ્તમ॒સાવિ॑ધ્યદાસુ॒રઃ  ।
અક્ષે॑ત્રવિ॒દ્યથા॑  મુ॒ગ્ધો  ભુવ॑નાન્યદીધયુઃ  ॥
23

(7-060-01)
યદ॒દ્ય  સૂ॑ર્ય॒  બ્રવોઽના॑ગા  ઉ॒દ્યન્મિ॒ત્રાય॒
વરુ॑ણાય  સ॒ત્યમ્  ।
વ॒યં  દે॑વ॒ત્રાદિ॑તે  સ્યામ॒  તવ॑  પ્રિ॒યાસો॑
અર્યમન્ગૃ॒ણંતઃ॑  ॥  24

(7-062-01)
ઉત્સૂર્યો॑  બૃ॒હદ॒ર્ચીંષ્ય॑શ્રેત્પુ॒રુ
વિશ્વા॒  જનિ॑મ॒  માનુ॑ષાણામ્  ।
સ॒મો  દિ॒વા  દ॑દૃશે॒  રોચ॑માનઃ॒  ક્રત્વા॑  કૃ॒તઃ
સુકૃ॑તઃ  ક॒ર્તૃભિ॑ર્ભૂત્  ॥  25

સ  સૂ॑ર્ય॒  પ્રતિ॑  પુ॒રો  ન॒  ઉદ્ગા॑  એ॒ભિઃ
સ્તોમે॑ભિરેત॒શેભિ॒રેવૈઃ॑  ।
પ્ર  નો॑  મિ॒ત્રાય॒  વરુ॑ણાય  વો॒ચોઽના॑ગસો
અર્ય॒મ્ણે  અ॒ગ્નયે॑  ચ  ॥  26

વિ  નઃ॑  સ॒હસ્રં॑  શુ॒રુધો॑  રદંત્વૃ॒તાવા॑નો॒
વરુ॑ણો  મિ॒ત્રો  અ॒ગ્નિઃ  ।



યચ્છં॑તુ  ચં॒દ્રા  ઉ॑પ॒મં  નો॑  અ॒ર્કમા  નઃ॒  કામં॑
પૂપુરંતુ॒  સ્તવા॑નાઃ  ॥  27

(7-063-01)
ઉદ્વે॑તિ  સુ॒ભગો॑  વિ॒શ્વચ॑ક્ષાઃ॒  સાધા॑રણઃ॒
સૂર્યો॒  માનુ॑ષાણામ્  ।
ચક્ષુ॑ર્મિ॒ત્રસ્ય॒  વરુ॑ણસ્ય  દે॒વશ્ચર્મે॑વ॒
યઃ  સ॒મવિ॑વ્ય॒ક્તમાં॑સિ  ॥  28

ઉદ્વે॑તિ  પ્રસવી॒તા  જના॑નાં
મ॒હાન્કે॒તુર॑ર્ણ॒વઃ  સૂર્ય॑સ્ય  ।
સ॒મા॒નં  ચ॒ક્રં  પ॑ર્યા॒વિવૃ॑ત્સ॒ન્યદે॑ત॒શો
વહ॑તિ  ધૂ॒ર્ ષુ  યુ॒ક્તઃ  ॥  29

વિ॒ભ્રાજ॑માન
ઉ॒ષસા॑મુ॒પસ્થા॑દ્રે॒ભૈરુદે॑ત્યનુમ॒દ્યમા॑નઃ
।
એ॒ષ  મે॑  દે॒વઃ  સ॑વિ॒તા  ચ॑ચ્છંદ॒  યઃ  સ॑મા॒નં  ન
પ્ર॑મિ॒નાતિ॒  ધામ॑  ॥  30

દિ॒વો  રુ॒ક્મ  ઉ॑રુ॒ચક્ષા॒  ઉદે॑તિ  દૂ॒રે
અ॑ર્થસ્ત॒રણિ॒ર્ભ્રાજ॑માનઃ  ।
નૂ॒નં  જનાઃ॒  સૂર્યે॑ણ॒  પ્રસૂ॑તા॒  અય॒ન્નર્થા॑નિ
કૃ॒ણવ॒ન્નપાં॑સિ  ॥  31

યત્રા॑  ચ॒ક્રુર॒મૃતા॑  ગા॒તુમ॑સ્મૈ  શ્યે॒નો  ન
દીય॒ન્નન્વે॑તિ॒  પાથઃ॑  ॥  32

(7-066-14)
ઉદુ॒  ત્યદ્દ॑ર્ શ॒તં -વઁપુ॑ર્દિ॒વ  એ॑તિ
પ્રતિહ્વ॒રે  ।
યદી॑મા॒શુર્વહ॑તિ  દે॒વ  એત॑શો॒  વિશ્વ॑સ્મૈ॒
ચક્ષ॑સે॒  અર॑મ્  ॥  33

શી॒ર્ ષ્ણઃ  શી॑ર્ ષ્ણો॒  જગ॑તસ્ત॒સ્થુષ॒સ્પતિં॑
સ॒મયા॒  વિશ્વ॒મા  રજઃ॑  ।
સ॒પ્ત  સ્વસા॑રઃ  સુવિ॒તાય॒  સૂર્યં॒  વહં॑તિ
હ॒રિતો॒  રથે॑  ॥  34

તચ્ચક્ષુ॑ર્દે॒વહિ॑તં  શુ॒ક્રમુ॒ચ્ચર॑ત્  ।
પશ્યે॑મ  શ॒રદઃ॑  શ॒તં  જીવે॑મ  શ॒રદઃ॑  શ॒તમ્  ॥  35



(8-101-11)
બણ્મ॒હાઁ  અ॑સિ  સૂર્ય॒  બળા॑દિત્ય  મ॒હાઁ  અ॑સિ  ।
મ॒હસ્તે॑  સ॒તો  મ॑હિ॒મા  પ॑નસ્યતે॒ઽદ્ધા  દે॑વ
મ॒હાઁ  અ॑સિ  ॥  36

બટ્  સૂ॑ર્ય॒  શ્રવ॑સા  મ॒હાઁ  અ॑સિ  સ॒ત્રા  દે॑વ
મ॒હાઁ  અ॑સિ  ।
મ॒હ્ના  દે॒વાના॑મસુ॒ર્યઃ॑  પુ॒રોહિ॑તો  વિ॒ભુ
જ્યોતિ॒રદા॑ભ્યમ્  ॥  37

(10-037-01)
નમો॑  મિ॒ત્રસ્ય॒  વરુ॑ણસ્ય॒  ચક્ષ॑સે  મ॒હો  દે॒વાય॒
તદૃ॒તં  સ॑પર્યત  ।
દૂ॒રે॒દૃશે॑  દે॒વજા॑તાય  કે॒તવે॑
દિ॒વસ્પુ॒ત્રાય॒  સૂર્યા॑ય  શંસત  ॥  38

સા  મા॑  સ॒ત્યોક્તિઃ॒  પરિ॑  પાતુ  વિ॒શ્વતો॒  દ્યાવા॑
ચ॒  યત્ર॑  ત॒તન॒ન્નહા॑નિ  ચ  ।
વિશ્વ॑મ॒ન્યન્નિ  વિ॑શતે॒  યદેજ॑તિ  વિ॒શ્વાહાપો॑
વિ॒શ્વાહોદે॑તિ॒  સૂર્યઃ॑  ॥  39

ન  તે॒  અદે॑વઃ  પ્ર॒દિવો॒  નિ  વા॑સતે॒  યદે॑ત॒શેભિઃ॑
પત॒રૈ  ર॑થ॒ર્યસિ॑  ।
પ્રા॒ચીન॑મ॒ન્યદનુ॑  વર્તતે॒  રજ॒  ઉદ॒ન્યેન॒
જ્યોતિ॑ષા  યાસિ  સૂર્ય  ॥  40

યેન॑  સૂર્ય॒  જ્યોતિ॑ષા॒  બાધ॑સે॒  તમો॒  જગ॑ચ્ચ॒
વિશ્વ॑મુદિ॒યર્ ષિ॑  ભા॒નુના॑  ।
તેના॒સ્મદ્વિશ્વા॒મનિ॑રા॒મના॑હુતિ॒મપામી॑વા॒મપ॑
દુ॒ષ્વપ્ન્યં॑  સુવ  ॥  41

વિશ્વ॑સ્ય॒  હિ  પ્રેષિ॑તો॒  રક્ષ॑સિ
વ્ર॒તમહે॑ળયન્નુ॒ચ્ચર॑સિ  સ્વ॒ધા  અનુ॑  ।
યદ॒દ્ય  ત્વા॑  સૂર્યોપ॒બ્રવા॑મહૈ॒  તં  નો॑  દે॒વા
અનુ॑  મંસીરત॒  ક્રતુ॑મ્  ॥  42

તં  નો॒  દ્યાવા॑પૃથિ॒વી  તન્ન॒  આપ॒  ઇંદ્રઃ॑
શૃણ્વંતુ  મ॒રુતો॒  હવં॒  વચઃ॑  ।
મા  શૂને॑  ભૂમ॒  સૂર્ય॑સ્ય  સં॒દૃશિ॑  ભ॒દ્રં  જીવં॑તો
જર॒ણામ॑શીમહિ  ॥  43

વિ॒શ્વાહા॑  ત્વા  સુ॒મન॑સઃ  સુ॒ચક્ષ॑સઃ
પ્ર॒જાવં॑તો  અનમી॒વા  અના॑ગસઃ  ।



ઉ॒દ્યંતં॑  ત્વા  મિત્રમહો  દિ॒વેદિ॑વે॒
જ્યોગ્જી॒વાઃ  પ્રતિ॑  પશ્યેમ  સૂર્ય  ॥  44

મહિ॒  જ્યોતિ॒ર્બિભ્ર॑તં  ત્વા  વિચક્ષણ॒
ભાસ્વં॑તં॒  ચક્ષુ॑ષે  ચક્ષુષે॒  મયઃ॑  ।
આ॒રોહં॑તં  બૃહ॒તઃ  પાજ॑સ॒સ્પરિ॑  વ॒યં  જી॒વાઃ
પ્રતિ॑  પશ્યેમ  સૂર્ય  ॥  45

યસ્ય॑  તે॒  વિશ્વા॒  ભુવ॑નાનિ  કે॒તુના॒  પ્ર  ચેર॑તે॒
નિ  ચ॑  વિ॒શંતે॑  અ॒ક્તુભિઃ॑  ।
અ॒ના॒ગા॒સ્ત્વેન॑  હરિકેશ  સૂ॒ર્યાહ્ના॑હ્ના  નો॒
વસ્ય॑સાવસ્ય॒સોદિ॑હિ  ॥  46

શં  નો॑  ભવ॒  ચક્ષ॑સા॒  શં  નો॒  અહ્ના॒  શં  ભા॒નુના॒  શં
હિ॒મા  શં  ઘૃ॒ણેન॑  ।
યથા॒  શમધ્વં॒છમસ॑દ્દુરો॒ણે  તત્સૂ॑ર્ય॒
દ્રવિ॑ણં  ધેહિ  ચિ॒ત્રમ્  ॥  47

અ॒સ્માકં॑  દેવા  ઉ॒ભયા॑ય॒  જન્મ॑ને॒  શર્મ॑  યચ્છત
દ્વિ॒પદે॒  ચતુ॑ષ્પદે  ।
અ॒દત્પિબ॑દૂ॒ર્જય॑માન॒માશિ॑તં॒  તદ॒સ્મે  શં -
યોઁર॑ર॒પો  દ॑ધાતન  ॥  48

યદ્વો॑  દેવાશ્ચકૃ॒મ  જિ॒હ્વયા॑  ગુ॒રુ  મન॑સો  વા॒
પ્રયુ॑તી  દેવ॒હેળ॑નમ્  ।
અરા॑વા॒  યો  નો॑  અ॒ભિ  દુ॑ચ્છુના॒યતે॒
તસ્મિં॒તદેનો॑  વસવો॒  નિ  ધે॑તન  ॥  49

(10-158-01)
સૂર્યો॑  નો  દિ॒વસ્પા॑તુ॒  વાતો॑  અં॒તરિ॑ક્ષાત્  ।
અ॒ગ્નિર્નઃ॒  પાર્થિ॑વેભ્યઃ  ॥  50

જોષા॑  સવિત॒ર્યસ્ય॑  તે॒  હરઃ॑  શ॒તં  સ॒વાઁ  અર્ હ॑તિ
।
પા॒હિ  નો॑  દિ॒દ્યુતઃ॒  પતં॑ત્યાઃ  ॥  51

ચક્ષુ॑ર્નો  દે॒વઃ  સ॑વિ॒તા  ચક્ષુ॑ર્ન  ઉ॒ત  પર્વ॑તઃ
।
ચક્ષુ॑ર્ધા॒તા  દ॑ધાતુ  નઃ  ॥  52

ચક્ષુ॑ર્નો  ધેહિ॒  ચક્ષુ॑ષે॒  ચક્ષુ॑ર્વિ॒ખ્યૈ
ત॒નૂભ્યઃ॑  ।
સં  ચે॒દં -વિઁ  ચ॑  પશ્યેમ  ॥  53



સુ॒સં॒દૃશં॑  ત્વા  વ॒યં  પ્રતિ॑  પશ્યેમ  સૂર્ય  ।
વિ  પ॑શ્યેમ  નૃ॒ચક્ષ॑સઃ  ॥  54

(10-170-01)
વિ॒ભ્રાડ્બૃ॒હત્પિ॑બતુ  સો॒મ્યં
મધ્વાયુ॒ર્દધ॑દ્ય॒જ્ઞપ॑તા॒વવિ॑હ્રુતમ્  ।
વાત॑જૂતો॒  યો  અ॑ભિ॒રક્ષ॑તિ॒  ત્મના॑  પ્ર॒જાઃ
પુ॑પોષ  પુરુ॒ધા  વિ  રા॑જતિ  ॥  55

વિ॒ભ્રાડ્બૃ॒હત્સુભૃ॑તં -વાઁજ॒સાત॑મં॒
ધર્મં॑દિ॒વો  ધ॒રુણે॑  સ॒ત્યમર્પિ॑તમ્  ।
અ॒મિ॒ત્ર॒હા  વૃ॑ત્ર॒હા  દ॑સ્યુ॒હંત॑મં॒
જ્યોતિ॑ર્જજ્ઞે  અસુર॒હા  સ॑પત્ન॒હા  ॥  56

ઇ॒દં  શ્રેષ્ઠં॒  જ્યોતિ॑ષાં॒  જ્યોતિ॑રુત્ત॒મં -
વિઁ॑શ્વ॒જિદ્ધ॑ન॒જિદુ॑ચ્યતે  બૃ॒હત્  ।
વિ॒શ્વ॒ભ્રાડ્ભ્રા॒જો  મહિ॒  સૂર્યો॑  દૃ॒શ  ઉ॒રુ
પ॑પ્રથે॒  સહ॒  ઓજો॒  અચ્યુ॑તમ્  ॥  57

વિ॒ભ્રાજં॒જ્યોતિ॑ષા॒  સ્વ॒ 1॑રગ॑ચ્છો  રોચ॒નં
દિ॒વઃ  ।
યેને॒મા  વિશ્વા॒  ભુવ॑ના॒ન્યાભૃ॑તા
વિ॒શ્વક॑ર્મણા  વિ॒શ્વદે॑વ્યાવતા  ॥  58

(10-189-02)
આયં  ગૌઃ  પૃશ્નિ॑રક્રમી॒દસ॑દન્મા॒તરં॑  પુ॒રઃ  ।
પિ॒તરં॑  ચ  પ્ર॒યંત્સ્વઃ॑  ॥  59

અં॒તશ્ચ॑રતિ  રોચ॒નાસ્ય  પ્રા॒ણાદ॑પાન॒તી  ।
વ્ય॑ખ્યન્મહિ॒ષો  દિવ॑મ્  ॥  60

ત્રિં॒શદ્ધામ॒  વિ  રા॑જતિ॒  વાક્પ॑તં॒ગાય॑  ધીયતે  ।
પ્રતિ॒  વસ્તો॒રહ॒  દ્યુભિઃ॑  ॥  61

(10-190-01)
ઋ॒તં  ચ॑  સ॒ત્યં  ચા॒ભી॑દ્ધા॒ત્તપ॒સોઽધ્ય॑જાયત  ।
તતો॒  રાત્ર્ય॑જાયત॒  તતઃ॑  સમુ॒દ્રો  અ॑ર્ણ॒વઃ  ॥  62

સ॒મુ॒દ્રાદ॑ર્ણ॒વાદધિ॑  સં વઁત્સ॒રો  અ॑જાયત  ।
અ॒હો॒રા॒ત્રાણિ॑  વિ॒દધ॒દ્વિશ્વ॑સ્ય  મિષ॒તો
વ॒શી  ॥  63



સૂ॒ર્યા॒ચં॒દ્ર॒મસૌ॑  ધા॒તા
ય॑થાપૂ॒ર્વમ॑કલ્પયત્  ।
દિવં॑  ચ  પૃથિ॒વીં  ચાં॒તરિ॑ક્ષ॒મથો॒  સ્વઃ॑  ॥  64

(10-036-14)
સ॒વિ॒તા  પ॒શ્ચાતા॑ત્સવિ॒તા
પુ॒રસ્તા॑ત્સવિ॒તોત્ત॒રાત્તા॑ત્સવિ॒તાધ॒રાત્તા॑ત્
।
સ॒વિ॒તા  નઃ॑  સુવતુ  સ॒ર્વતા॑તિં  સવિ॒તા  નો॑  રાસતાં
દી॒ર્ઘમાયુઃ॑  ॥  65

ઇતિ  મહાસૌરમંત્રઃ  ।

